
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
•
এ
পৰ্ব্বভােজ। গ্রাম্য স্কুল হইতে ছড়াইয়া লইয়া শিশুর ধাত্রীরূপে শিক্ষা দিবার নিমিত্ত হাতে লইয়াছিলেন। ম্যাডাম ব্রাউনের দাসী বশ করার সম্বন্ধে অশেষ হাতষশ ছিল এবং তিনি এই কাৰ্যে যথােচিত শ্ৰম করিতে কখনও কাতর হইতেন না, ইহা যথার্থ ই তাহার জীবনের একটা ব্যবসায় ছিল। অন্য লােকে মােটা আয় অর্জন করিবার জন্য যতদুর কষ্ট স্বীকার করে তিনি এ বিষয়ে ততােধিক করিতেন। চারিদিকে বহু মাইলের মধ্যে লােকে তাহার হাতের চাকরাণীর খবর রাখি ও খোজ করিত। গ্রাম্য স্কুলের মেয়েরা কিঞ্চিৎ প্রতিষ্ঠা প্রাপ্ত হইলেই তিনি তাহাদের একটি দুটি করিয়া ছাড়াইয়া লইয়া পাট-করণী, কাপড়-কাচানী, ছেলে-ধরণী বা রান্না ঘরের ঝি রূপে ভর্তি করিয়া লইতেন, এবং বৎসর দুয়েক শিখাইয়া পড়াইয়া, ভাল সহৰত দিয়া, এবং কাপড় চোপড়ের গােছগাছ করিয়া কোন প্রতিবেশী পরিবারের মধ্যে তাহার কাজের যােগাড় করিয়া দিতেন। এই নিয়মের একটা ফল এই হইয়াছিল যে মিসেস ব্রাউনের রাধুনীর ও খাসদাসীর দুর্গতির অন্ত ছিল না, কারণ যাই তাহারা একটি চৌখস গােছের লােক বানাইয়া তুলিত, অমনি গৃহিনী ঠাকুরাণী তাহাকে অন্য কোথাও রওনা করিয়া দিয়া স্কুল হইতে আবার একজনকে নুতন আমদানি করছেন। আরও একটি ফল এই হইয়া ছিল যে অম্লানশ্মিতােজ্জলমুখী অল্পবয়সী মেয়েতে বাটাটি পূর্ণ থাকিত। ইহারা কাচের বাসন ভঙ্গিত, ইঞ্জী করিতে কাপড় পুড়াইত, কিন্তু বাড়ীটির চারিধারে এমন একটি সহজ সবল জীবনের স্ফুর্তিময় আবহাওয়া সঞ্চারিত করিত যে যে কেহ তাহার প্রভাবের মধ্যে আসিত তাহারই প্রাণটা খুসি না হইয়া পারিত না। মিসেস ব্রাউন অল্পবয়সী লােকজন ভালবাসিতেন; বস্তুতঃ মানুষ মাত্রকেই তিনি ভালবাসিতেন আর সকল চেয়ে ভালবাসিতেন কাপড়চোপড় ও বাসনপত্র। ইহারা
{

		 এই পাতা শেষ সম্পাদিত হয়েছে ০২:১০টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

